
				এই পাতাটির মুদ্রণ সংশোধন করা প্রয়োজন। 
653 বাংলাদেশের স্বাধীনতা যুদ্ধ দলিলপত্র : সপ্তম খণ্ড
শান্তি কমিটির আবেদন
ঢাকা, ১৭ই মে (এপিপি)- পাকিস্তানের শত্রদের মোকাবিলা করার জন্য কেন্দ্রীয় শান্তি কমিটির নেতৃবৃন্দ আজ জনগণের প্রতি আবেদন জানিয়েছেন। মিরপুর, লালবাগ ও চকবাজারে আজ কেন্দ্রীয় শান্তি কমিটির ঘরোয়া বৈঠক অনুষ্ঠিত হয়।
মেজর জেনারেল (অবসরপ্রাপ্ত) ওমরাও খান, খাজা খয়ের উদ্দীন, জনাব আবুল কাসেম, মেজর (অবঃ) আফসার উদ্দিন, দেওয়ান ওয়ারাসাত আলী এ বৈঠকে উপস্থিত ছিলেন।
মেজর জেনারেল ওমরাও খান বক্তৃতাদানকালে বলেন যে, দেশ এক সংকট জনক সময়ের মধ্য দিয়ে এগিয়ে যাচ্ছে। পাকিস্তান রক্ষার জন্য সশস্ত্র বাহিনী ঠিক সময়ে যথাযথ ব্যবস্থা গ্রহণ করেছে। সশস্ত্র বাহিনীর কাজের প্রশংসা করে তিনি বলেন, তাদের কার্যাবলী আল্লাহর অবদান।
তিনি বলেন বর্ষা বা অন্য যে কোনো ঋতুই হোক না কেন পাকিস্তানের শত্রদের সমানভাবেই শায়েন্তা করা হবে।
পাকিস্তানের শত্রদের ধরিয়ে দেয়ার ব্যাপারে সামরিক বাহিনীকে সাহায্য দানের জন্য জনাব ওমরাও খান পাকিস্তানের আদর্শে বিশ্বাসী জনগণের প্রতি আবেদন জানিয়েছেন। সাময়িকভাবে রাজনৈতিক কার্যকলাপ বন্ধ রাখার জন্যও তিনি আহবান জানান। তিনি বলেন, পাকিস্তানের শান্তি ও নিরাপত্তা ফিরে না আসা পর্যন্ত এখানে রাজনীতি বিলাস। পাকিস্তানে এখন কেবল মাত্র দুটি দলের অস্তিত্ব রয়েছে। এর একটি হচ্ছে পাকিস্তান পার্টি ও অপরটি হচ্ছে পাকিস্তান দুশমন পার্টি। পাকিস্তান দুশমন পার্টিকে নিশ্চিহ্ন করে দিতে হবে। তিনি বলেন, পাকিস্তান টিকে থাকলে রাজনীতি করার জন্য আপনারা যথেষ্ট সময় পাবেন।
ভারতীয় অনুপ্রবেশকারীদের ধরিয়ে না দিলে বা তাদের নিশ্চিহ্ন করার ব্যাপারে সাহায্য না করলে শান্তিতে বসবাস করা যাবে না বলে ওমরাও খান জানান।
-পূর্বদেশ ১৮ মে, ১৯৭১
পাকিস্তানের অখণ্ডতা রক্ষায় বিরুদ্ধশক্তির মোকবিলার আহবান
(স্টাফ রিপোর্টার)
পাকিস্তানি ডেমোক্রেটিক পার্টির প্রধান জনাব নূরুল আমিন বলেন যে, বিশ্বের বৃহৎ শক্তিগুলো পাকিস্তানকে তাদের ক্রীড়াক্ষেত্রে পরিণত করার পাঁয়তারা করছে। বৃহৎ শক্তিবর্গের এই প্রচেষ্টাকে ব্যর্থ করে দিয়ে দেশের আজাদী ও অখণ্ডতা রক্ষা করার জন্য তিনি জনসাধারণের প্রতি আহবান জানান।
আজাদী দিবস উদযাপন উপলক্ষে গত শনিবার কেন্দ্রীয় শান্তি ও কল্যাণ পরিষদের উদ্যোগে কার্জন হলে অনুষ্ঠিত এক সিম্পোজিয়ামে সভাপতির ভাষণ দান কালে জনাব নূরুল আমিন এই আহবান জানান। সিম্পোজিয়ামে প্রেসিডেন্টের রিলিফ উপদেষ্টা ডাঃ এ এম মালিক, পিডিপি নেতা জনাব ইউসুফ আলী চৌধুরী, বিশ্ববিদ্যালয়ের অনেক শিক্ষক ও বহু গণ্যমান্য ব্যক্তি উপস্থিত ছিলেন।
পূর্ব পাকিস্তান জামাতে ইসলামীর আমীর অধ্যাপক গোলাম আজম, পশ্চিম পাকিস্তান পিডিপির সভাপতি নবাবজাদা নসরুল্লাহ খান, পাকিস্তান কাউন্সিল মুসলিম লীগের সহ-সভাপতি জনাব এ কিউ এম শফিকুল

				 এই পাতা শেষ সম্পাদিত হয়েছে ১৭:৫৬টার সময়, ১০ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

